
Seniman terkenal sertai pameran merdeka: 
Oleh Sulina Osman 
 
Kuala Lumpur – Seniman-seniman terkenal di Malaysia seperti Datuk Syed 
Ahmad Jamal, Ismail Hashim, Jaafar Taib dan Hashim Hassan adalah di 
antara 60 pelukis dan 7 pengukir arca yang bersama-sama berganding bahu 
menghasilkan karya seni sempena sambutan ulang tahun kemerdekaan 
negara ke-50. 
 
Para seniman ini meluahkan olahan dan pandangan mereka yang tersendiri 
terhadap Pembangunan dan Pengalaman Malaysia sebagai negara merdeka. 
Orang ramai bolej menyaksikan hasil nukilan seniman ini di pameran 
Merdeka 50: Meraikan Kesenian Malaysia yang diadakan di Muzium Kesenian 
Islam Malaysia mulai 2 Ogos lalu sehingga 16 September ini dengan 
kerjasama Yayasan Kepimpinan Perdana. 
 
Bekas Ketua Pengarah Balai Seni Lukis Malaysia, Datuk Syed Ahmad Jamal 
menjadi penyelaras projek ini. Sebuah buku juga diterbitkan untuk 
mengiringi pameran ini. 
Buku ini menghuraikan kesemua 67 lukisan dan arce dengan ulasan yang 
teliti dan juga memberikan penerangan berbentuk esei mengenai seni dan 
Nasionalisme di Malaysia. 
 
Menteri Kebudayaan, Kesenian dan Warisan, Datuk Seri Utama Dr. Rais 
Yatim telah merasmikan pameran tersebut pada 2 Ogos lalu. 
 
Dalam ucapanya, Rais berkata, menerusi pameran ini dapat dilihat luahan 
erti kemerdekaan Malaysia selama 50 tahun dari kaca mata pelukis. 
 
“Seniman melihatnya dari sudut seni yang kemudiannya digarapkan di atas 
kanvas atau arca untuk ditafsirkan kita bersama bagi menghayati erti 
kemerdekaa”, katanya.  

